
Sesungguhnya, setiap ibadah 
dilakukan bukan untuk 

menyenangkan orang lain 
tetapi sebagai penyerahan 

kepada Allah Maha Penyayang 
yang mengetahui apa yang ada 

di dalam hati kita

Erti halal dan haram

Halal bermaksud dibenarkan atau sah. Haram 
adalah yang dilarang atau tidak sah.

Makanan yang halal mestilah bersih, suci dan 
selamat untuk dimakan.

Dalam Islam, halal dan haram bukan hanya merujuk 
kepada makanan dan minuman, malahan meliputi 
setiap aspek kehidupan

Ayat-ayat Allah

Tidak wajib mengetahui bahasa Arab untuk 
menjadi seorang Muslim

Ayat-ayat al-Quran dibaca ketika dalam solat, 
maka, seorang Muslim harus menghafal beberapa 
surah.

Surah yang paling pendek mengandungi tiga ayat. 
Belajar bahasa Arab akan memberi kelebihan 
kerana ada perbezaan besar antara membaca 
terjemahan al-Quran dengan membaca teks 
asalnya dalam bahasa Arab

Allah mengetahui apa yang dalam hati kamu

Ibadah-ibadah fardu dalam Islam bukanlah 
kerja-kerja yang dilakukan dengan berat hati, tetapi 
merupakan sebahagian nikmat menyerahkan diri 
kepada Allah Maha Penyayang

Ibadah-ibadah ini mesti dilaksanakan tanpa 
berlengah sebagai tanda syukur kepada Allah 
Maha Peyayang yang memberikan rahmat kepada 
setiap manusia.

Menjadi Seorang

Muslim



Bagaimana menjadi seorang Muslim?

Perlukah mendaftar?

Perlukah saya menukar nama?

Apakah beza antara dilahirkansebagai seorang  
Islam dengan mereka yang memeluk Islam?

Adakah seorang lelaki perlu berkhatan setelah dia 
memeluk Islam?

Adakah saya perlu berhenti makan daging khinzir 
selepas menjadi seorang Muslim?

Apakah makanan halal?

Perlukah saya belajar bahasa Arab?

Perlukah saya mengerjakan solat dan ibadah 
fardu yang lain sebaik sahaja selepas menjadi 
seorang Muslim?

Menjadi seorang Muslim

Menjadi seorang Muslim adalah 

lebih mudah daripada mendapatkan 

visa atau pun pasport !

Seorang itu menjadi Musim apabila 

dia mengakui bahawa tiada Tuhan 

yang berhak disembah selain Allah, 

dan Muhammad itu adalah Rasul 

Allah yang akhir.

Al-Quran yang mulia dan sunnah 

Rasulullah SAW merupakan asas 

usaha seorang Muslim untuk 

mencapai kehidupan yang baik di 

dunia dan akhirat.

Pengakuan Kepercayaan

Bukti Pengakuan

Disebabkan bukti anda adalah seorang Muslim 
diperlukan untuk perkara-perkara seperti 
perkahwinan, atau untuk mendapatkan visa, 
contohnya, maka, adalah lebih baik status sebagai 
Muslim didaftarkan.

Ini boleh dilakukan di dalam masjid ataupun dengan 
pihak berkaitan hal ehwal agama Islam di negara 
anda.

Sijil pengesahan daripada pihak berkuasa 
merupakan bukti rasmi status anda sebagai 
seorang Muslim

Menukar nama

Tidak perlu menukar nama apabila anda memeluk 
Islam.

Bagaimanapun, adalah lebih baik jika anda 
menggunakan nama Islam agar mudah untuk 
orang lain mengenali anda sebagai seorang 
Muslim.

Pilihlah nama yang mempunyai makna dan ciri 
yang baik; nama yang mencerminkan keinginan 
menjalani kehidupan pada jalan Allah.

“Sesungguhnya nama yang 
paling disukai oleh Allah dari 

nama-nama kamu ialah
Abdullah dan Abdurrahman.” 

(Muslim dan Abu Daud)

Saudara seislam

Dalam Islam, tiada perbezaan antara mereka yang 
Islam sejak lahir mahupun mereka yang memeluk 
agama Islam.

Dalam Islam, orang beriman dibezakan berdasarkan 
ketakwaan mereka. Apabila seorang memeluk Islam, 
dia dalam keadaan tidak berdosa, seperti baharu 
dilahirkan.

Seseorang adalah Muslim apabila dia mengucapkan 
kalimah Syahadah.

Semua orang beriman adalah bersaudara di dalam 
Islam.

Seseorang itu menjadi Islam dengan rahmat Allah 
Yang Maha Berkuasa.

Sunnah Rasulullah SAW

Berkhatan merupakan antara sunnah Rasulullah 
SAW. Perkara ini tercatat sebagai fitrah untuk 
kebersihan diri.

Umat Islam amat digalakkan untuk mengikuti 
sunnah Rasulullah SAW.

Bagaimanapun, ia dikecualikan jika membahayakan 
kesihatan.

Bukan hanya daging khinzir

Mereka yang memeluk agama Islam mesti 
memastikan makanan mereka sesuai dengan apa 
yang dibenarkan dalam Islam.

Dalam Islam, bukan hanya daging khinzir atau 
makanan/minuman yang memabukkan sahaja 
diharamkan

Syarat makanan dan minuman yang diambil mestilah 
halal.


